
Siopa an Phobail mar a bhí thart ar 1980

Sráidbhaile an Spidéil thart ar 1980

Cnocán Glas
Tigh Antoine John Niocláis Ó Curraidhin ar an gCnocán Glas sna caogaidí.

Seo pictiúr a tógadh mar chárta
poist de dhaoine áitiúla ag
déanamh turas chuig an tobar thiar
Lá an Phátrúin.

Má tá aon eolas breise ag aon
duine faoin bpictiúr, cé a thóg é, nó
cé hiad na daoine atá ann, bheadh
muid thar a bheith buíoch dá gcuirfí
chugainn é. 
[Míle buíochas le Tom Sailí Ó Fatharta a
chur an pictiúr ar fáil do Choiste Pobail na
Tulaí.]

Baibín agus Timín Joe Tim lena
gcuid earraí ag Seó an Chlocháin i
ndeireadh na seascaidí.

Máire Bn. Uí Mhainnín, nach maireann,
i bhfeighil ranga i Scoil Sailearna i 1987. An bhfuil tú ann?

Siar sna Blianta

Pádraig Breathnach, mac le Peaits
Breathnach, ina shaighdiúr ar an Rinn Mhór.

Pádraig Breathnach agus a bhean Lilly Ní
Chinnéide i mBaile Átha Cliath a tógadh an
pictiúr sin sna seascaidí.

Cáitín Bhoth Chuanna, Mamó Tom
Breathnach as an gCathair agus máthair
Pheaits, Steve agus Tom Breathnach arbh leo an
Crúiscín Lán an lae inniu (Tigh Tim Johnny lá
den tsaol).

Peaits Breathnach, (athair Tom Bán) agus a
bhean, Jude Ní Mhárta an lá a ndeachaigh a
mac, Maidhc, go Meiriceá (thart ar 1912). 

Cóil Bán Breathnach ag fanacht leis an
mbus agus é ar a bhealach go Sasana i 1935.
Fear a raibh cáil na láidreachta air agus scéalta
insithe faoina chuid gaiscí ar Pháirc Chreach
Oileáin lá dá raibh. Ach fágfaidh muid sin mar
atá sé! Tá Cóil beo beithíoch thall i Sasana go
fóill, bail ó Dhia air.

Tom Bán Breathnach agus a dheirfiúr, Máire,
ar a céad chuairt as Meiriceá i 1979. Mhair sí
thall i Meiriceá go raibh sí 99 mbliana d’aois.

Iománaithe na Cathrach, ó chlé – Máirtín
Tom Bán Breathnach, Colm Mharcais Ó
Cualáin, Seán Chorney Ó Conghaile agus
Pádraig Tom Bán Breathnach.

Tabhair faoi deara an tráchtaire, Seán Bán, ina
shuí go péacach ar an gcathaoir, (gan aon nótaí!).

Breathnaigh na Cathrach Bailiúchán é seo a chuir Máirtín Tom Bán ar fáil do Bhiseach

Bunaíodh an eagraíocht Ability West i gcathair
na Gaillimhe i 1963 chun cuidiú le daoine a

bhfuil míchumais meabhrach orthu a gcuid
aidhmeanna agus a mianta saoil a bhaint amach.
Ó 1974 i leith, tá cúig Ionad Oideachais agus
Forbartha do Leanaí bunaithe ag an éagraíócht ar
fud an chontae agus cuireann siad sin oideachas
agus oiliúint speisialta ar fáil do dhaltaí go
mbeidh siad ocht mbliana déag d’aois. Tá ceann
de na hIonaid sin lonnaithe ar an gCeathrú Rua.

Chun tacaíocht airgeadais a thabhairt do
Ability West, eagraítear siúlóidí agus imeachtaí
ar fud an chontae chuile bhliain agus ar an
leathanach seo tá pictiúir ón ócáid a bhí i gceantar
Chois Fharraige níos luaithe i mbliana.

Siúlóid Ability West

Steve Óg Breathnach agus a chapall Muinice ag
déanamh ar an margadh i nGaillimh. Ceaptar gurb shin iad
ballaí sheanphríosún na Gaillimhe taobh thiar den charr –
an áit a bhfuil an Ardeaglais anois.

Seán agus Máirtín Tom Bán as an gCathair agus iad ag
baint fhataí siar sna seascaidí.
Ar a gcúl ar dheis tá seanteach Bheairtle Thaidhg Gabha Ó
Conghaile agus siar uathu ar chlé tá seanteach Phádraig
Coyne agus a bhean Máire Tim – tabhair faoi deara gur
díon ceann tuí gabhal éadain atá ar an teach sin.

